Коми Республикаса архитектура, стрӧитчӧм да коммунальнӧй овмӧсса министр Николай Смышляев уськӧдіс тӧд вылӧ муниципалитетъясса юрнуӧдысьяслы шоныд сетігкежлӧ дасьтысьтӧмлунысь кывкутӧм йылысь

Кыдзи сёрнитісны 2012-2013 воясӧ йӧзлы олӧм могмӧдан объектъяс тӧв кежлӧ дасьтӧм кузя республиканскӧй штаблӧн заседание дырйи, дінмуса власьтъяслы торъя тӧжд вайӧ Удора районын серпас. Шоныд сетігкежлӧ дасьтысян уджъясын тайӧ районыс медъёна кольччӧ республиканскӧй шӧр петкӧдласъясысь.

Коми Республикаса архитектура, стрӧитчӧм да коммунальнӧй овмӧс министерстволӧн юӧртӧм серти, Удора районын дасьӧсь уджавны котельнӧйяс пиысь сӧмын 55%-ыс, вежӧма 45% киссьӧм шоныд сетан да 53% ва сетан вез. Муртса бурджык шоныд сетан (77%) да ва сетан (86%) везъяс, оланін фонд (64%) дасьлунлӧн серпасыс.

«Тайӧ юӧркӧд йитӧдын чужӧны татшӧм юалӧмъяс — кутшӧм удж вӧчис районса власьт гожӧм чӧжӧн да мый могысь колӧ дасьтысян кадколастыс, моз тӧлысь пом кежлӧ кӧ миян татшӧм лёк серпас. Кӧч тӧлысь помын лоӧ тӧв кежлӧ дасьлун кузя Коми Республикаса Веськӧдлан котырлӧн заседание, сэтчӧдз кӧ серпасыс оз вежсьы, сідзкӧ лоӧ вӧчӧма зэв стӧч кывкӧртӧдъяс, сы лыдын и муниципальнӧй юкӧнса юрнуӧдысьяс серти», - юӧртіс Николай Смышляев.

Министр торйӧн пасйис Ёдва, Вож да Мозындор посёлокъясын котельнӧйяс да шоныд сетан везъяс ас кадӧ дасьтыны коланлун йылысь.

Николай Смышляевлӧн юӧртӧм серти, мукӧд муниципальнӧй юкӧнын шоныд сетігкежлӧ дасьтысьӧмыс мунӧ график серти. Воркутаын шоныд сетан кадколаст заводитчис нин, Интаын сетасны шоныдсӧ моз тӧлысь 30 лунӧ, Усинскын шоныдӧн могмӧдӧмаӧсь нин социальнӧй объектъяс.

***Моз тӧлысь 23 лун кежлӧ 474 котельнӧй пиысь удж кежлӧ дасьӧсь 394 (83%). Оланін фонд дасьтӧм кузя уджсӧ вӧчӧма 86% вылӧ, шоныд да ва сетан везъяс серти — 89% вылӧ. Вежӧма 79 %  киссьӧм шоныд сетан да 74% киссьӧм ва сетан везъяс.

